
KEMENTERIAN SUMBER MANUSIA HUMAN RESOURCE DEVELOPMENT CORPORATION

YB STEVEN SIM CHEE KEONG RASMI

NATIONAL HUMAN CAPITAL CONFERENCE & EXHIBITION 2024

Acara pembangunan modal insan terulung di Asia Tenggara, menghimpunkan
pemimpin industri serta pakar bidang dari serata dunia.

KUALA LUMPUR, 30 September 2024 — Menteri Sumber Manusia, Yang Berhormat
Steven Sim Chee Keong, telah merasmikan National Human Capital Conference
& Exhibition (NHCCE) 2024 di Pusat Pameran dan Perdagangan Antarabangsa
Malaysia (MITEC), Kuala Lumpur hari ini. Beliau diiringi oleh Timbalan Menteri
Sumber Manusia, Yang Berhormat Dato’ Sri Abdul Rahman bin Haji Mohamad.
Hadir sama, Ketua Sefiausaha Kementerian Sumber Manusia, Datuk Azman
Mohd Yusof; Pengerusi Human Resource Development Corporation (HRD Corp)
Yang Berbahagia Datuk Abu Huraira Abu Yazid dan Ketua Kemahiran dan
Kebolehkerjaan Pertubuhan Buruh Antarabangsa (ILO), Srinivas Reddy.

Berlangsung dari 30 September hingga 2 Oktober 2024, NHCCE merupakan
persidangan tahunan utama anjuran HRD Corp, sebuah agensi di bawah
Kementerian Sumber Manusia (KESUMA) yang bertanggungjawab menyelia
pembangunan modal insan negara melalui inisiatif peningkatan kemahiran dan
latihan semula.

Sejak dijenamakan semula dari HRDF Conference & Exhibition kepada NHCCE
pada tahun 2022, NHCCE telah berada di barisan hadapan dalam
memperkenal serta membawa wacana terkini dalom pembangunan modal
insan. Dengan evolusinya kepada format semasa, NHCCE juga lebih
menekankan penyediaan perspektif global dengan mengumpulkan minda
terbaik dalam sumber manusia (HR), pakar-pakar, penceramah, dan delegasi
bukan sahaja dari peringkat tempatan malah antarabangsa.

Tahun ini, NHCCE sekali lagi memperjuangkan pendekatan moden dan inovatif
terhadap pembangunan modal insan. Dengan tftema ‘Menginsankan
Kecerdasan Buatan (Al) untuk Tenaga Kerja Masa Depan’, persidangan ini
memberi tumpuan kepada bagaimana para pengamal  HR  harus
memanfaatkan Al untuk memandu strategi mereka dalam membentuk tenaga
kerja masa depan yang lebih dinamik. Melalui persidangan ini, para delegasi
juga diberikan medium untuk mendalami bagaimana Al sedang merevolusikan

dunia pekerjaan di samping menekankan kepentingan mengintegrasikan
teknologi dengan fokus kepada pembangunan dan keterangkuman manusia.

Dengan lebih 4,000 delegasi dari seluruh dunia, termasuk UK, Jerman, Singapura,
Filipina, Brunei, Oman, Pakistan, dan India, NHCCE 2024 menjanjikan pertukaran
perspektif global yang meluas. Para peserta akan terlibat dalam perbincangan
panel, sesi interaktif, dan peluang jaringan dengan lebih 30 penceramah
antarabangsa dan tempatan yang terkemuka.

Penceramah-penceramah terdiri daripada tokoh antarabangsa yang terkenal
seperti wartawan pemenang anugerah Mehdi Hasan, pakar strategi inovasi
Shawn Kanungo, dan jurulatih eksekutif John Mattone. NHCCE 2024 juga akan
menampilkan tokoh korporat tempatan seperti Venon Tian, pengasas bersama
dan COO Zus Coffee, serta Pei Si Lai, CEO GXBank, yang akan bersama-sama
menawarkan perspektif komprehensif tentang kepimpinan, etika, integrasi Al,
dan peranan teknologi yang sedang berkembang dalam sumber manusia.

Selain persidangan tersebut, NHCCE 2024 juga mempunyadi ruang pameran
antara yang terbesar di rantau ini, dengan lebih daripada 300 pempamer yang
mengetengahkan trend terkini dalam model peningkatan kemahiran, platform
kesejahteraan, dan teknologi canggih. Pada masa yang sama, akan ada ruang
lounge padanan perniagaan dalam kawasan pameran yang dikenali sebagai
BizMatch untuk membolehkan pengunjung mendapatkan program Ilatihan
pada kadar diskaun. Setakat ini, lebih daripada 1,200 kursus bernilai lebinh
RM550,000 akan ditawarkan di NHCCE 2024.

Bagi mereka yang mencari pekerjaan juga dijemput untuk melawat Pameran
Kerjaya MyFutureJobs yang diadakan sempena NHCCE 2024, menawarkan
peluang pekerjaan dengan hampir 50 syarikat tempatan dan antarabangsa.

Ketika Malaysia mengambil alih tanggungjawab sebagai Pengerusi ASEAN
tahun hadapan, NHCCE 2024 mencerminkan komitmen HRD Corp untuk
menyokong pembangunan negara dengan mewujudkan platform bagi pakar-
pakar dari seluruh dunia untuk berhimpun di Malaysia bagi melahirkan idea-idea
baharu dalam pembangunan modal insan. HRD Corp juga bertekad untuk
memenuhi tanggungjawabnya dengan memupuk ekosistem yang mampu
mengangkat modal insan Malaysia ke peringkat global.

-Tamat-

Mengenai Human Resource Development Corporation (HRD Corp):

Human Resource Development Corporation (HRD Corp) ditubuhkan pada tahun
1993 dengan dikenali sebagai Majlis Pembangunan Sumber Manusia (MPSM). la
kemudian diperbadankan menjadi Pembangunan Sumber Manusia Berhad
pada melalui penggubalan Akta Pembangunan Sumber Manusia Berhad 2001.

Sebagai sebuah agensi di bawah Kementerian Sumber Manusia, HRD Corp
bertanggungjawab tferhadap pungutan levi dari industri utama  serta
pengeluaran geran latihan melalui mekanik dalamannya yang dikenali sebagai
Kumpulan Wang Pembangunan Sumber Manusia (KWPSM) atau Human
Resources Development Fund (HRDF).

Pada April 2021, HRDF telah dijenamakan semula kepada HRD Corp. Perubahan
nama ini adalah cerminan tanggungjawab, arah dan misi organisasi yang
baharu. Ini termasuk memperluas usaha peningkatan kemahiran dan kemahiran
semula pekerja kepada semua majikan dan individu warga Malaysia; di
samping memberi peluang menjana pendapatan kepada semua komuniti yang
memerlukan.

Transformasi ini sejajar dengan cita-cita HRD Corp untuk memacu aspirasi
pengembangan bakat tempatan untuk jangka panjang.

Untuk maklumat lanjut, sila layari — www.hrdcorp.gov.my.



http://www.hrdcorp.gov.my/

